
HANDOVA AMIN’NYAKOFA

 Misaotra betsaka anao, Rahalahy Demos. Ary faly isika
ankehitriny ny tonga eto izao maraina izao, ka mandre

an’ireo fijoroana vavolombelona mahafinaritra ireo avy
amin’ireto olona mahafinaritra ireto. Ary ankehitriny, matoky
isika fa hanohy homba antsika sy hitahy antsikaAndriamanitra.
2 Ankehitriny, rahariva, azoko fa izaho no tokony hiresaka
rahariva, raha sitraky ny Tompo. Dia nangataka tamin-
dRahalahy Shakarian aho, vao teo mihitsy, hoy aho hoe,
“Ankehitriny, aza sahiran-tsaina. Fantatro fa tsy maintsy
mivoaka avy eto isika amin’ny iraika ambin’ny folo ora ary
izaho—veriko daholo mihitsy ny fisainako ny amin’ny fotoana
rehefa miakatra eto aho.”
3 Toy ny hoe izany ny sisa amintsika rehetra. Isika dia
mahatsapa…Hoy izy ireo hoe, “Roa minitra, telo minitra,
na…” Rahalahy Smith, fantatrao, sarotra ny mahavita ao
anatin’ny roa na telo minitra. Ary fantatro hoe ahoana ilay
izy, ary miala tsiny amin’ny tsirairay avy aho. Fa ao amin’ny
taonan’ny fotoana isika, izay misy antsika. Handeha hankany
amin’ny Mandrakizay isika, saingy ao anatin’ny fotoana isika
ankehitriny.
4 Dia hoy aho hoe, “Rahalahy Demos, aloha kelin’ny
fotoana fotsiny, aza sahiran-tsaina, sintony amin’ny palitaoko
fotsiny aho dia ho fantatro fa izany no fotoana hijanonana.”
Ankehitriny, raha tsy mahafarana aho, dia hamarana aho
rahariva. Noho izany raha mahafarana aho, eny, dia manana
lahateny vaovao iray aho ho an’ny rahariva.
5 Ankehitriny alohan’ny hanokafantsika ny Boky mihitsy, dia
ndao isika hiresaka amin’ilay Mpanoratra, miaraka amin’ny
lohantsika miondrika.
6 Ray any An-danitra Malala, misaotra Anao izahay izao
maraina izao ny amin’ity fiangonana ity, ny amin’izay efa
renay. Raha hanonona ny tso-drano fotsiny izahay ankehitriny,
Tompo, dia hahatsapa izahay fa efa tsara ny tonga teto. Noho
izany dia mivavaka aho mba Hanohizanao, raha tsara eo
Imasonao izany, ka hanohy homba anay sy hanampy anay. Ary
ankehitriny dia manangona ny tenanay manodidina ny Teny
izahay. Raha niangona nanodidina ny fiombonana teo amin’ny
tsirairay izahay, nandre an’ireo fijoroana vavolombelona ny
amin’ny efa Nataonao ho anay, ankehitriny dia avelao izahay
hiverina amin’ny Teny ka hahita hoe avy aiza izany rehetra izany.

Amin’izay fotoana izay, dia ho fanamarinana iray ny amin’izay
tsapanay sy hitanay izany, izay miseho amin’izao andro izao.
Ekeo ireo zavatra ireo amin’nyAnaran’i JesosyKristy. Amena.
7 Ankehitriny, amin’ny maha—amin’ny maha-Mpanompony,
izaho—tompon’andraikitra amin’ny Hafatra iray aho. Ary
matetika aho no efa tsy azo betsaka mihitsy, tamin’ny fotoana
lasa, ary angamba ho izany foana. Saingy tsy milaza zavatra
aho matetika mba ho—mba ho hafa, milaza azy ireny mba ho
mahitsy fo aho. Ary tiako ny milaza izay heveriko fa marina. Ny
olona rehetra dia manana ny—ny zò amin’ireo zavatra ireo, ny
haneho ny heviny manokana. Izany no antony mahatonga ahy
eto anivonareo.
8 Ary Rahalahy Shakarian, niresaka mikasika an’ireo karatra
fangataham-bavaka ao amin’ny laharam-bavaka, tamin’ny
fahitana fa ny Fanahy Masina…Ankehitriny, tsy nilaza
an’izany mikasika ahy izy. Mikasika ny Fanahy Masina izany,
satria tsy afaka hanao an’ireo zavatra ireo aho. Ny olona rehetra
dia mahafantatra, fa tsy afaka manao aho. Fa—fa izany ilay
ampahany kely, izay hitanareo eto. Tokony ho any ivelany
any amin’ny toerana hafa ianareo, ka handinika hoe toy ny
ahoana no Itenenany mialoha an’ireo zavatra! Ary izaho…
ireo zavatra izay hitranga, izany dia, izy ireo fotsiny dia…
ianareo, ianareo no hany manao an’izany. Ianareo no hany mino
an’Andriamanitra.
9 Ary—ary noho izany raha tsy mino an’Andriamanitra
ianareo, tsarovy, Izy no miteny aminareo an’izany, eto amin’ny
lampihazo mihitsy. Ary raha ao anatin’ny fahotana ianareo,
dia Izy no miteny aminareo an’izany. Ary ireo zavatra izay
nataonareo, sy tsy tokony nataonareo, dia Izy no miteny
aminareo an’izany. Ilay izy dia tsy izay apetrak’izy ireo fotsiny
eo amin’ilay karatra fangataham-bavaka. Afaka mametraka eo
amin’ny karatra fangataha-bavany izy ireo…Tsy hilaza izy
ireo, eo ambony eo, fa izy ireo dia “mpanota,” ary ity vehivavy
ity dia “miaina miaraka amin’ny vady tsy izy,” na ny sisa. Ary
tsy hametraka an’izany eo amin’ny karatra fangataham-bavaka
izy ireo, fa ny Fanahy Masina no mahazo an’izany na ahoana
na ahoana, hitanareo. Hitanareo? Ary noho izany ilay izy dia…
noho izany ao amin’ny ahoana…ilay—ilay ampahany ivelan’ny
voajanahary, ry sakaiza.
10 Ary milaza an’izao am-panajana aho, satria tsy maro
amintsika no eto izao maraina izao, vondrona kely iray
fotsiny. Mahagaga ahy ilay izy, hany ka manao ahy ho
tena mikorontan-tsaina izany, mahatsapa toy ny te-hihiakiaka
fotsiny aho matetika. Ary rehefa mipetraka eo amin’ny toerana
iray aho, eo amin’ny sisin-tendrombohitra, izay andaniako
fotoana betsaka any, andraisana avy amin’Andriamanitra,
midina ary mizara amin’ny olona an’izay Nomeny ahy. Ary
izaho—tsy te-ho hafa amin’ny olona aho. Kanefa, mba hahitsy

fo, tsy maintsy mahitsy fo amin’Andriamanitra aho, hitanareo,
amin’ny—amin’ny Hafatra iray.
11 Ary ankehitriny izahay dia, raha sitraky ny Tompo, miomana
ny hiainga avy hatrany izahay ho an’ny dia any ampitan-
dranomasina, afaka andro vitsivitsy fotsiny, ary raha izany no
sitraky ny Tompo.Miangavy ny vavakareo tokoa aho.
12 Tena mahafinaritra ianareo! Vao manomboka miresaka
aho, dia adinoko fotsiny ny rehetra mikasika ny fotoana,
tahaka ny sisa amintsika. Fa ho an-dRahalahy Shakarian,
ireto mpitoriteny mahafinaritra eto amin’ny lampihazo ireto,
ary ny any ivelany, ianareo sakaizan’i Jesosy Kristy rehetra,
miarahaba anareo amin’Ny Anarany aho; amin’ny maha—maha-
mpiray tampo aminareo, amin’ny alàlan’ny hazo fijaliana,
amin’Andriamanitra, satriampirahalahy sympirahavavy.
13 Tiako ny hamadika, izao maraina izao, ao amin’ny Soratra,
ao amin’ny Bokin’ny Galatiana, raha sitraky ny Tompo. Maniry
aho ny hamaky Soratra iray.
14 Ankehitriny, omaly hariva, nandre ny hafatra izay nentin’ny
rahalahintsika mpitoriteny teto amin’ny lampihazo, niteny
tamin’ny fiteny tsy fantatra izy. Bredesen, Rahalahy Bredesen,
lehilahy iray tena mahafinaritra. Izaho…
15 Ny mahita an’izany amin’ny tsi-fahaizako mamaky teny sy
ny fianarako, ny tsi-fahampian’ny fahazoako amin’ny alàlan’ny
teny, nefa avy eo dia mahafantatra ny Hafatra ho marina, ary
mahita lehilahy tahaka an’izany teo amin’io fanasana io indray
hariva, nitsangana teo, ary afaka mifanaraka amin’io karazana
manam-pahaizana io izany. Mety tsy afaka hahavita an’izay
niantsoan’ny Tompo ahy mba hataoko izy ireo. Izaho tsy afaka
hanao an’izay niantsoan’ny Tompo azy ireo mba hataony. Fa
isika miara-miasa, dia azoko antoka fa afaka manely ny Hafatra
isika, raha hijanona fotsiny eo anatrehan’Andriamanitra.
16 Ary izy rehefa nanome fi—fijoroana vavolombelona iray
teto omaly hariva, ka niteny tamin’ny fiteny tsy fantatra ny
Fanahy Masina, ary, nisy olona iray tao amin’ny mpanatrika,
haiko foana nymanaja an’izany. Satria, azoko, amin’ny alàlan’ny
Baiboly, fa izany no Fanahin’Andriamanitra nitondra zavatra
iray ho antsika. Ary nilaza izy, niteny mikasika ny fara-orana,
loha-orana sy ny fara-orana. Ary mitondra eritreritra iray ho
ahy izany.
17 Fa vao avy nanome ahy fonosana kely iray Rahalahy
Bonham niaraka tamin’ny seky vitsivitsy teo ambonin’izany,
nanao hoe, “Ity dia fanati-pitiavana avy tamin’ny…avy
tamin’ny olona.” Ankehitriny, izy—izy, tsy tokony nanao
an’izany izy ireo. Hitanareo, tsy ho an’izany tanjona izany
no nahatongavako teto. Fa izaho…izy, nomen’izy ireo ahy
izany, ary, mazava ho azy, hisy…tsy misy fomba hamerenana
an’izany. Ary horaisiko ilay izy, raha sitraky ny Tompo, ary

hiezaka aho ny hametraka an’izany eo amin’ireo fandaniako,
amin’ny fandehanana any ampitan-dranomasina. Satria, tsy
misy mpanohana aho, velively, rehefa mandeha.
18 Karazana tsiambaratelo iray izany, satria tsy hamela ahy
hiditra ireo fiangonana. Ary hiditra tahaka ny mpihaza iray
aho, satria eo amin’ny Tompo izany. Ny Tompo no nametraka
an’izany teo amin’ny foko mba hanao an’izany, ka tsy maintsy
mandeha ambanin’ny karazana fanovan-tarehy aho. Hitanareo?
Noho izany dia manana hevitra hafahafa kely izy ireo any,
hoe ny tsirairay avy dia mila ahy hanasonia karatra iray, mba
hifanarahako amin’izy ireo eo amin’izay inoan’izy ireo, ka hilaza
fa ity vondrona hafa ity dia diso, ary ity vondrona ity dia milaza
fa hampiditra ahy izy ireo raha hilaza aho fa diso ity vondrona
ity. Hitanareo? Saingy tsy tiako izany. Hitanareo, isika dia…
19 Niezaka foana aho ny nitsangana teo anelanelan’ny olona,
any ivelan’ireo rafi-pandaminana sy ireo fahasamihafany,
ka hiantso hankeo amin’izay toy ny nolazain’ny
Fanahin’Andriamanitra tamin’ny alàlan’ireo rahalahy eto izao
maraina izao, hoe tsy anaram-piangonana iray isika. Zanaky
ny fianakaviana iray isika. Ankehitriny, tsy misy anaram-
piangonana Branham iray. Fianakaviana Branham iray no misy,
ary tsy mikambana amin’izany fianakaviana izany isika rehetra,
teraka tao amin’izany fianakaviana izany isika. Ary noho izany,
izaho, izany no ezahako aseho, ny—ny tsara indrindra izay
fantatro hoe ahoana.
20 Ankehitriny ao amin’ny Galatiana 4:27-31, mino aho fa
noraisiko naoty eto izany, tiako ny hamaky an’ity ho an’ny
lahateny iray.

Fa voasoratra hoe, Mifalia, ianao momba izay tsy
miteraka; miantsoa sy minanananà, ianao izay tsy
mihetsi-jaza: fa ny mpitondratena dia manana…
zanaka maro noho izay manana vady iray.

Ankehitriny isika, rahalahy, tahaka an’i Isaka, dia
zanaky ny teny fikasana.

Nefa tahaka ny tamin’izany ilay teraka araka ny
nofo dia nanenjika an’ilay teraka araka ny Fanahy, dia
tahaka an’izany koa ankehitriny.

Kanefa inona no nolazain’ny soratra? Roahy io
andevovavy io sy ny zanany: fa ny zanaky ny
andevovavy dia tsy hiara-mandova amin’ny zanaky
ny vehivavy afaka.

Koa noho izany, rahalahy, isika dia tsy zanaky ny
andevovavy, fa an’ilay afaka.

Enga anie ny Tompo hanampy ny Fitahiany ankehitriny
amin’Ny Teniny sarobidy.

21 Manana vitsivitsy aho, omaly hariva nandray naoty zavatra
vitsivitsy; ary tahaka ny fahiny, rehefa nanana fivoriana iray
isan-kerinandro fotsiny aho, tany ho any, izaho—dia afaka
nahatsiaro an’ireo Soratra mazava tsara mihitsy tao an-tsaiko
aho. Fa ankehitriny rehefa izaho avy…Ankehitriny, tahaka
ny milaza kivazivazy kely iray aho, tsy manao fanahy iniana
mivazivazy aho eto amin’ity lampihazo ity. Fa rehefa avy
nihoatra ny dimy amby roapolo taona aho, ilay faharoa, dia tsy
mahatsiaro tahaka ny fahiny aho. Misy betsaka amin’ny…Misy
maily betsaka eo amin’io Ford tranainy io, ka noho izany dia tsy
tsaroako ilay izy. Fa raha mbola afaka mihetsika foana aho, dia
tiako ny hanolotra ny hetsika rehetra ho an’ny Voninahitr’Ilay
namonjy ahy.
22 Ankehitriny aho, eo am-pahitana arak’izany izao maraina
izao, mandinika…Angambamety ho hafahafa ity, ary angamba
ho an’ny fisainana ara-pahaizana dia mety hikorontana
tanteraka ilay izy, saingy fanampin’ilay zavatra izay niantsoana
ahy izany. Na dia ny zavatra kely tsirairay aza dia famantarana
iray ho ahy. Mandinika an’Izany aho, mahita hoe ahoana
no Ihetsehany. Tahaka an’izany no andraisako ny hafatro
indraindray, dia ny mandinika sy mahita ny fomba ihetsehan’ny
Fanahy, ka mahita izay lazain’ity anankiray ity, izay lazain’itsy
anankiray itsy.
23 Ary nahamarika ahy ianareo, matetika, alohan’ny asam-
panasitranana iray, mitsangana eo amin’ny lampihazo, na
mipetraka aoriana, mandinika. Mahatsapa ny Fanahy aho, ny
fomba izay Ihetsehany, ary mahafantatra sahady hoe inona
no olana amin’io olona mipetraka eo io. Hitanareo? Mahita
an’izany eo, avy eto, hitanareo, mahatakatra an’Izany alohan’ny
andehananareo hankeo amin’ny lampihazomihitsy aza ianareo.
24 Matetika alohan’ny ahatongavako eo amin’ny fivoriana,
matetika, alohan’ny ahatongavana mihitsy aza ohatra eto
California, nipetraka aho niaraka tamin’ireo izay niaraka
tamiko, nanao hoe, “Hisy zavatra anankiray hitranga, ity
no hiseho eto, ary ity no hiseho eto, tahaka an’izao no
hisehoany,” hitanareo, satria ao amin’ny Fanahin’Andriamanitra
izany. Izy no…Fantany hatrany amin’ny voalohany ny zavatra
rehetra, hitanareo, ary noho izany dia Izy no ilay Anankiray
Mandrakizay.
25 Ary avy eo dia mahamarika, izao maraina izao, an-
dRahalahy Jewel Rose, sakaiza sy rahalahy tena sarobidy iray
amintsika rehetra, ahoana fa nitsangana izy ka namaky an’ireo
Salamo ireo. Jereo hoe ahoana no itovian’izany, tahaka ny
nolazainy hoe, “Tiako ny hahita hoe karazana voa inona no
mihantona eo aminareo.” Omaly hariva, niteny ny Fanahy ka
nilaza, ary mikasika, “Ny fara-orana, loha sy fara-orana, izy
roa dia samy nararaka amin’ny andro farany.” Ary izao maraina
izao, “Ilay voa izay mihantona eo aminareo.” Hitanareo, ny



6 NY TENY VOAMBARA

Fanahy no miteny, diniho hoe ahoana no Nataony tamin’ny
alàlan’ireo mpitoriteny ireo, sy ny sisa, izao maraina izao. Koa
noho izany dia handray an’ity lohahevitra ity aho hoe: Ny Voa
Tsy Hiaraka Handova Amin’Ny Akofa.
26 Lahateny iray tena hafahafa izany, saingy, Ny Voa Tsy
Hiaraka Handova Amin’Ny Akofa.Ary avy amin’ny fandraisana,
misintona an’ireo fehin-kevitro ny amin’ity, na ny lahateniko,
raha ny marina, avy ao amin’ny Galatiana 4:27, telo, mazava
ho azy fa i Paoly eto dia miresaka ny amin’ilay taranaka ara-
bakiteny an’ireo zanakalahy roa an’i Abrahama. Ankehitriny,
ity, tiako ny hampiasa an’ity mba hahazoanareo antoka tsy ho
diso an’izany. Ary raha mihoatra ny fotoana aho, dia halaiko ilay
izy rahariva. Ary tiako ny hampianatra, tahaka ny lesona sekoly
Alahady iray, mba hahatonga anareo, mino aho, hanananareo
fahazoana iray tsaratsara kokoa.
27 Ary izaho…Ary ny sasany aminareo lehilahy izay—izay
mahay manao an’ity noho izaho, nahoana…Izaho dia tsy
teolojiana iray, velively. Ary noho izany raha tsy mifanaraka
amiko eo amin’Ity ianareo, dia aoka hahatsapa tahaka ny
nataoko omaly hariva rehefa nanendy tarta serizy iray ho ahy
ny anabavy malala iray eto. Nipetraka teo amin’ny—ny…tao
amin’ny hoteliko aninkeo maraina, izaho—nidòna tamin’ny voa
iray aho, saingy mbola haniko foana ilay tarta. Napetrako teo
fotsiny ilay voa, hitanareo. Noho izany, izany dia, izay tsy
inoanareo mikasika an’Izany, dia apetraho eo ankilany fotsiny,
hitanareo, ka manohiza mihinana fotsiny an’izay eritreretinareo
fa marina.
28 Ankehitriny, miresaka ny amin’ireo zanakalahy roa an’i
Abrahama i Paoly, dia, ny iray tamin’izy ireo dia avy tamin’i
Saraha ary ilay hafa dia avy tamin’i Hagara. Ankehitriny dia
hitantsika eto, ary azontsika amin’ny alàlan’ireo Soratra izany,
fa Andriamanitra dia tsy voaseho ao amin’ny roa mihitsy.
Ao amin’ny telo izany. Ao amin’ny telo foana, no tanteraka
Andriamanitra.
29 Mandeha tanteraka ireo matematikan’ny Baiboly.
Andriamanitra dia tanteraka ao amin’ny telo, tompoina ao
amin’ny fito, sy ny sisa. Hitanareo, noho izany isika—hitantsika
fa tsy diso mihitsy ireo matematikan’ny Baiboly.
30 Ary manana an’ireo zanakalahy roa an’i Abrahama isika
eto, kanefa afaka fotsiny ihany ho mpandova isika raha mbola
anankiray amin’ireo zanaka ireo foana, na zanaka iray an’i
Abrahama. “Satria maty ao amin’i Kristy isika, noho izany dia
lasa taranak’i Abrahama isika, ary mpandova miaraka Aminy
araka ny teny fikasana,” noho izany dia tsy maintsy manana
Zanakalahy iray hafa i Abrahama.
31 Ankehitriny, fantatsika fa ny zananilahy voalohany dia
avy tamin’i Hagara, ary hitantsika fa ny zananilahy faharoa

dia avy—dia avy tamin’i Saraha. Saingy nanana Zanakalahy
fahatelo izy, dia Jesosy. Ankehitriny, mety toa hafahafa izany,
saingy izany no ezahantsika ho vahavahana. Araka ny nolazaiko,
Andriamanitra dia maneho ny Tenany, isan’andro ao amin’ny
fahatanterahana, ao amin’ny telo. Ary efa nanao ny tenako
hazava teo anatrehan’ny rehetra aho ankehitriny, ary indrindra
ho an’ireo teolojianintsika, fa ireto zavatra ireto dia araka ny
fomba ahitako azy fotsiny, ny fomba izay ahatongavany amiko.

32 Tahaka ny tany amin’ny voalohany, Andriamanitra,
nitoetra irery Andriamanitra, satria Izy no ilay Anankiray
Mandrakizay, hitanareo, tsy mbola Andriamanitra akory
aza. Andriamanitra dia “zavatra iray ivavahana.” Ary
ilay Logos, araka ny iantsoantsika Azy, ilay Teny izay
nivoaka avy tamin’Andriamanitra, Izany, ny olona rehetra
dia mahafantatra fa Izany dia ilay Anjelin’ny Tompo, na ny
Tenin’ny Tompo, izay nanaraka an’ireo Isiraelita nanerana ny
an-efitra; ilay Anjelin’ny Fanekena, ilay Logos izay nivoaka
avy tamin’Andriamanitra. Ary avy eo dia tonga nofo io Logos
io ka nonina teo anivontsika. Ankehitriny dia ao amin’ny
Masindahy Jaona 1 isika, “Tamin’ny voalohany ny Teny, ny
Teny tao amin’Andriamanitra, ary ny Teny dia Andriamanitra.”
Ary ankehitriny, satria Nomeny ho antsika ny Ainy, noho
izany dia miverina eo amintsika Ny Fanahiny. Hoy Jesosy hoe,
“Amin’izany andro izany dia ho fantatrareo fa Izaho ao amin’ny
Ray, ny Ray ato Amiko; Izaho ao aminareo, ary ianareo ato
Amiko.”

33 Hitanareo, Andriamanitra Izany, hatrany foana,
Andriamanitra maneho ny Tenany, miasa amin’ny Tenany
nandritr’ireo taona samihafa. Noho izany ireto telo ireto, izay,
Ray, Zanaka, ary Fanahy Masina, Andriamanitra iray ihany
izay miasa ao amin’ny toetra telo. Ary iray isika androany, ilay
Fiangonana Izy tenany, toetra iray an’ny fisainan’Andriamanitra
talohan’ny fanorenana an’izao tontolo izao, ny hanana ny—
Fiangonana iray. Noho izany ireo izay ao amin’i Kristy dia efa
tao amin’i Kristy tany amin’ny voalohany, izay efa Fisainany,
ary ireo Fisainany dia ireo Toetrany.

34 Eto no manomboka ilay taranaka, ao amin’ny teny fikasana.
Ary Abrahama eto dia nisalasala kely, ny amin’i Isimaela.
Ary tiako ny haneho aminareo an’ireo dingana telon’ireo, io
Taranaka izay ho resahantsika io, izay tsy mandova miaraka
amin’ny akofa. Ankehitriny dia hitantsika fa, tany amin’ny
voalohany eto, fa Andriamanitra no nanome ny teny fikasana ho
an’i Abrahama.

35 Nomeny an’i Adama ny teny fikasana, aloha. Ary izany dia,
na, ilay fanekena dia teo ambonin’ireo fepetra. “Raha tsy hanao
an’ity ianao. Raha hanao an’Ity ianao.”

36 Fa rehefa Nomeny an’i Abrahama izany, dia tsy nisy fepetra
hoe, “Efa Nataoko izany.” Izy tsy mihitsy…Izay Nataony,
tsy nisy fepetra izany, Nomeny an’i Abrahama. Ankehitriny,
ary tamin’ny alàlan’izany, Abrahama no nanana an’ilay teny
fikasana, noho izany dia tsy maintsy Taranak’i Abrahama isika.
“Tsy ho an’i Abrahama irery ihany izany, fa ho an’ny Taranany
manaraka azy.” Ankehitriny raha hanamarika ianareo, ilay
izy tsy hoe “ireo taranaka” manaraka azy, fa “Taranaka”
manaraka azy.
37 Ankehitriny dia hitantsika fa ny teny fikasana, satria
nisalasalan’i Saraha kely, ka niteny tamin’i Abrahama i Saraha
mba haka an’i Hagara, ilay Egyptiana, vehivavy tanora, ho
vady, ka ho tahaka an’izany no hananganan’Andriamanitra an’io
taranaka nampanantenaina io.
38 Ankehitriny, hitanareo, avy tamin’izay nolazaiko omaly
hariva, ny hetsika rehetra miala amin’io drafitr’Andriamanitra
tany am-boalohany io no manipy an’ilay zavatra manontolo any
ivelan’ny lamina. Tsy afaka mihetsika miala amin’ity Teny tany
am-boalohany ity isika. Izany dia…Niresaka teo amin’izany
isika omaly hariva, na afak’omaly hariva, raha ny marina,
mikasika an’i Balama. Nahazo ny valin-tenin’Andriamanitra
izy, mahitsy sy mazava hoe, “Aza mandeha!” Saingy manana
sitrapo navela Izy. Ary afaka miasa ao amin’izany ianareo raha
tianareo, ary hanao an’izany hanaja Azy Andriamanitra, saingy
tsy mbola sitrapon’Andriamanitra tanteraka foana izany. Ary ho
an’izany no tokony hiezahantsika mafy, ny Sitrapony tanteraka,
fa tsy ny Sitrapony navela. Ny Fanjakan’Andriamanitra, dia
Izy…eto an-tany amin’izao andro izao, dia ho…tsy afaka
ny ho tafapetraka mihitsy, fotsiny izao, eo amin’ny sitrapo
navela iray. Tsy maintsy miverina mankany amin’ny Sitrapony
tanteraka izany.
39 Ankehitriny dia hitantsika eto fa Saraha, rehefa avy niteny
tamin’i Abrahama Andriamanitra hoe ilay zaza dia ho teraka
amin’ny alàlan’i Saraha, izay hitahy an’izao tontolo izao, dia
nisalasala tamin’izany i Saraha ankehitriny. Tiako ianareo
hanamarika, tsy tonga tamin’ny alàlan’i Abrahama mihitsy
izany; fa tamin’ny alàlan’i Saraha, ilay vavy. Ary nisalasala
tamin’izany izy, ka hoy izy hoe, “Alaivo i Hagara.” Ary
tsy te-hanao an’izany i Abrahama, saingy Andriamanitra no
niteny taminy mba handroso sy hanao an’izany na ahoana
na ahoana. Noho izany dia nataony ilay izy, nisalasala kely.
Ankehitriny, Isaka, satria afaka ary avy tamin’ny vehivavy
iray nampanantenaina, dia tsy afaka handova miaraka amin’i
Isimaela, ilay andevovavy, amin’ny fisalasalana.
40 Izany no noezahan’i Paoly lazaina eto. Hitanareo, eo
amin’izay misy zavatra iray isalasalana, dia mitondra
zavatr’Andriamanitra anankiray izany, lamin’Andriamanitra
anankiray, saingy tsy handova miaraka amin’ilay

lamin’Andriamanitra tany am-boalohany izany. Azonareo ve?
Hitanareo, tsy afaka handova izany.
41 Ankehitriny izany nomahatonga ahy ho tenamafy androany.
Ary nieritreritra aho fa ho fotoana tsara iray ity, satria tsy
fantatro hoe impiry isika no hiaraka, ary, angamba aho afaka,
amin’ny fomba iray dia hanampy ahy Andriamanitra haneho
aminareo ny antony tena anamelohako mafy ny fivavahana
voarafitra. Hitanareo? Hitanareo, tsy afaka handova miaraka
amin’ilay fandaharan’Andriamanitra tany am-boalohany izany,
satria tsy avy amin’Andriamanitra ny rafi-pandaminana. Avy
amin’olona izany. Ny fiangonana voalohany hany voarafitra,
teto amin’izao tontolo rehetra izao, dia ny fiangonana Katolika
Romana tany Nise, Roma. Apokalypsy 17, nanao hoe, “Izy dia
janga iray, ary ny zanany rehetra dia mpijangajanga.” Ary ny
janga iray dia vehivavy iray izay tsy miaina mahatoky amin’ny
vadiny, ary ny mpijangajanga iray dia ilay zavatra iray ihany.
Saingy, hitanareo, lasa fiangonana iray ilay izy, na ahoana
na ahoana. Rafitra voarafitra iray ilay izy ary manasaraka ny
firahalahiana izany. Niezaka nandrafitra ny fiangonana rehetra
miaraka isika. Tsy hety izany; tsy nety mihitsy. Tsy hety mihitsy
izany. Ny Fiombonamben’ireo Fiangonana Maneran-tany, izy
ireo fotsiny dia…any ivelan’ny fandaharan’Andriamanitra
izy ireo.
42 Ankehitriny dia hoy ianareo hoe, “Iza moa ianao, lehilahy
iray mitsangana eo izay tsy manana fianarana grameran-tsekoly
iray akory aza?” Tsy manao fahasamihafana mihitsy izany, ny
fianarana. Tsy ny fianarako no ezahako resahana.
43 Ilay izy dia ny Tenin’Andriamanitra no resahako, hitanareo.
Ary ireo fanamarinana izay hitanareo ao amin’ilay asam-
panompoana ireo, tsy izaho izany, izany no Andriamanitra
miezaka mampahafantatra an’izany aminareo, hoe izany no
Fahamarinana. Hisy zavatra hidiran’Andriamanitra amin’ny
lainga ve? Noho izany dia ho lavitra ahy anie, ny hanompo
Andriamanitra iray izay hitahy lainga iray. Ny Fahamarinana no
Tahiany, ny Fahamarinana no Hajainy.
44 Ankehitriny, tsy afaka ny handova miaraka amin’i Isaka i
Isimaela, satria ny anankiray dia nisalasalana kely, nisalasalana
kely fotsiny. Zaza iray ilay izy, mbola taranak’i Abrahama foana
ilay izy, saingy tsy araka ny làlan’Andriamanitra ho an’izany:
Isimaela. Ankehitriny dia afaka handany fotoana betsaka aho
eto, saingy manantena aho fa ny Fanahy Masina no hampita
an’izany aminareo amin’ny tena fomba iray izay tokony haha-
izy azy.
45 Ankehitriny raha izy ireo, raha tsy afaka niaraka nandova
i Isimaela sy Isaka satria ilay drafitr’Andriamanitra tany
am-boalohany dia nosoloina ny—ny drafitr’Andriamanitra iray
navela, làlana iray navela izay notahian’Andriamanitra, ilay

Fiangonana ara-panahy koa androany dia tsy afaka handova
miaraka amin’ilay ara-anaram-piangonana. Ireo ara-anaram-
piangonana, nitahy azy ireo Andriamanitra, tahaka ny Nataony
tamin’i Isimaela, saingy ilay Ara-panahy dia tsy handova
miaraka amin’ireo hafa. Marina izany. Hisy, mivoaka avy
ao amin’ilay fiangonana anaram-piangonana (mody antsoina
hoe fiangonana, fiangonana ara-boajanahary), ho tonga ny
Ampakarin’i Kristy iray, ilay Voafidy.
46 Ankehitriny eo, ny manahirana ahy amin’ity ora ity, dia
ny mahafantatra fa mahita an’ireo anaram-piangonana rehetra
isika miditra mankao amin’io izay fantatsika ho ny…izay
antsoinareo hoe ny fara-orana io, na, ny firotsahan’ny Fanahy.
Fantatrareo ve fa Jesosy dia nilaza, hoe, “Rehefa izany no
miseho, dia ho izany no farany”? Nefa, ilay virijiny adala sy
ilay virijiny hendry dia tsy niaraka nandova. Satria rehefa…
Ilay virijiny adala, virijiny iray izy, tsy ampy Solika fotsiny. Fa
rehefa tonga hividy Solika izy, dia tamin’izany fotoana izany no
tonga ny Mpampakatra. Ary tavela tany ivelany izy, raha mbola
niezaka nividy Solika. Azonareo ve? Tiako hilentika izany, tena
tsara. Ankehitriny, azo antoka fa tsy tokony handeha lavitra eo
amin’izany lohahevitra izany aho. Ankehitriny, ilay Ara-panahy
sy ilay ara-boajanahary koa dia tsymiarakamandova.
47 Izany no anton’ny Fampakarana, ilay Ampakarina, ilay
virijiny hendry, ilay nantsoina hivoaka, ilay voalahatra
mialoha, ilay voafidy! Nahoana, ianareo mpandraharaha dia
tsy hampandeha ny asanareo tahaka ny ezahan’ny olona
sasany eritreretina fa Andriamanitra dia mampandeha ny
Fandaharany, kisendrasendra. Andriamanitra dia nahafantatra,
talohan’ny fanorenana an’izao tontolo izao, hoe iza no ho
voavonjy ary iza no tsy ho voavonjy. Amin’ny alàlan’ny
fifidianana mialoha, amin’ny alàlan’ny fahalalana mialoha,
no Nahitany ny mambra tsirairay, nametrahany ny anarana
tsirairay teo amin’ny Bokin’ny Fiainan’ny Zanak’ondry,
talohan’ny hany nanombohan’ilay Fiangonana. Tonga hitady sy
hamonjy an’izay teo amin’io Boky io Jesosy. Izy no nividy an’ilay
Bokin’ny Fanavotana. Very Izany, ka nanavotra antsika Izy, ary
ireo anarana rehetra izay teo amin’io Boky io dia navotana
rehefa nanavotra antsika Izy.
48 Noho izany, araka ny nolazaiko matetika, fantatrareo izany.
Izany no antony maha-eto anareo izao maraina izao, antony
nivoahanareo avy tao amin’ireo rafi-pandaminana rehetra sy
ny sisa ireo. Ianareo dia…Misy Zavatra misintona anareo.
Tahaka an’ilay eritreritro kely, mikasika an’ilay voromahery
foy teo ambanin’ny reniakoho, hitanareo, ianareo—fantatrareo
fa misy zavatra hafa. Ny—ny fiangonana dia tsy nanana za—
zavatra iray nahafa-po. Fa, ianareo, ianareo dia nandre zavatra
hafa iray izay antsoantso iray, fantatrareo izany, hoe teraka
ho an’Izany ianareo. Ampahan’Izany ianareo. Ianareo, antonona

anareo Izany, tahaka ny fonon-tànana iray eo amin’ny tànana.
Izany no antony hivoriantsika miaraka izao maraina izao, dia
satria, araka ny nolazain’ny mamako antitra tatsimo fahiny
hoe, “ireo vorona mitovy volo no mitambatra miaraka,” satria
manana zavatra iraisana ianareo.
49 Ireo papangobe sy ireo voromailala dia tsy manana na inona
na inona iraisana. Samihafa ny sakafon’izy ireo, na dia afaka
ho foy eo ambanin’ny papangobe iray aza ny voromailala iray.
Marina izany. Ilay izy dia miankina amin’ny hoe inona izy,
eo am-panombohana. Ankehitriny, ary ao amin’izany, na dia,
ilay—ilay voromailala dia mety ho efa nokarakaraina vetivety
tamin’ny alàlan’io, tamin’ny alàlan’io papangobe io, saingy
amin’ny farany dia hahita ny sakaizany izy.
50 Izany no ataon’ilay Fiangonana amin’izao andro izao, satria
Jesosy no Teny ary Izy no Mpampakatra, ary ny Ampakarina dia
ampahan’nyMpampakatra. Noho izany ny Teny izay tsy maintsy
tanteraka amin’izao andro izao dia ny ampahany iray ihany
an’ilay Teny izay tanteraka tamin’ny Androny, ary ilay Teny iray
ihany izany, fahatsapana iray ihany, Aina iray ihany.
51 Satria, rehefa nanasaraka an’i Adama Andriamanitra, izy
dia roa. Mahita isika, Adama dia fanahy, eo am-panombohana.
“Nanao ny olona araka ny Endriny Manokana Izy, lahy sy vavy
no Noforoniny.” Ary avy eo, Genesisy 2 sy mitohy, dia namorona
ny olona Izy tao…avy tamin’ny vovoky ny tany. Noforonina
araka ny endrik’Andriamanitra ny olona (Andriamanitra dia
Fanahy), noho izany dia olona fanahy iray izy. Avy eo rehefa
lasa olona nofo izy, nofom-biby teto an-tany, Izy dia—maneho
Izy, manao sary ny Ampakarina eto. Tsy naka mihitsy Izy na
nanao vatana iray hafa, fa naka ampahan’i Adama Izy, ilay
famoronana tany am-boalohany, naka avy tao aminy, taolana
iray avy tao amin’ny lanivohony; ary naka an’ilay fanahy vavy
avy tao amin’i Adama, namela an’ilay fanahy lahy tao anatiny
tao, ka nametraka an’izany tao anatin’ilay ampahany vavy.
Noho izany, ampahan’ny fanahiny, ampahan’ny vatany; nofon’ny
nofony, taolan’ny taolany; Tenin’Ny Teniny, Ain’Ny Ainy, ary
tahaka an’izany ny Ampakarina amin’i Kristy!
52 Izany no antony hoe ny Fampakarana an’ilay Taranaka
Mpanjaka no tsy maintsy tonga aloha. Ary ny sisa amin’ny maty
dia tsymbola velonamandritry ny arivo taona, avy eo dia nentina
eo amin’ny Seza fiandrianana Fotsin’ny Fitsarana izy ireo.
Hitanareo, tsy misy Fitsarana ho an’ilay Taranaka Mpanjaka,
na ilay Taranak’i Abrahama voafidy mialoha. Ankehitriny raha
ho raisinareo ny Masindahy Jaona 5:24, henoy ity, “Izay mandre
Ny Teniko, ka mino Izay naniraka Ahy, no manana Fiainana
mandrakizay.”
53 Ankehitriny dia samihafa betsaka toy ny ahoana izany
amin’ny maro amin’ireo teolojiantsika? Ankehitriny dia afaka

mandeha eto aho ka hilaza amin’nymamolava iray hoe, “Mino ve
ianao?” “Azo antoka!” Lehilahy iray miaraka amin’ny vadin’ny
lehilahy hafa iray, “Mino ve ianao?” “Azo antoka!” “Nipetraka
tao amin’ny fivoriana ve ianao omaly hariva, mba hihaino ny
Teny?” “Azo antoka!” “Mino an’Izany ve ianao?” “Azo antoka!”
Milaza an’izany fotsiny izy.
54 Fa ilay fandikana tany am-boalohany an’ity Teny ity, “Izay
mahazo Ny Teniko, ka hino Izay naniraka Ahy.” “Izay mahazo,”
izany hoe, izay nampahafantarina Azy.
55 Hoy Jesosy hoe, “Tsy misy olona mahay manatona Ahy
raha tsy Ny Raiko no nitarika azy. Ary izay rehetra nomen’Ny
Raiko Ahy, izy ireo no hanatona. Ny Ondriko, ny Voromailalako,
mihaino Ny Feoko. Tsy hanaraka vahiny izy ireo.” Ary
inona ilay Feon’Andriamanitra? Dia ny Tenin’Andriamanitra.
Inona ny feon’ny olona iray afa-tsy ny teniny? Izany no
Tenin’Andriamanitra; hihaino ny Tenin’Andriamanitra izy ireo.
56 Ilay taranaka ara-boajanahary arak’izany dia mpitondra
fotsiny ihany, tamin’ny alàlan’i Isimaela voalohany, Isaka ny
faharoa, avy eo dia nitohy nidina hatrany amin’ilay Taranaka.
Tahaka ny taho fotsiny, salohy, ary akofa, an’ny katsaka.
Ankehitriny, eto, ireo dingana telon’ilay voa dia maneho
amintsika an’ilay sarymarina izay tiako homarihinareomiaraka
amiko izao maraina izao. Mahita isika eto.
57 Ary satria tsy nianatra, dia tsy maintsy maka an’ireo zavatra
ara-boajanahary izay hitako aho, mba hanao tandindona an’ireo
zavatra ivelan’ny voajanahary izay nampahafantarina ahy,
satria tsy afaka hanao azy ho misy dikany aminareo amin’ny
gramera iray aho.
58 Ary, na ahoana na ahoana, Andriamanitra dia manao
tandindona foana an’ilay ara-panahy amin’ny alàlan’ilay
ara-boajanahary. Raha tsy nisy ny Baiboly iray, dia mbola
ho fantatro foana fa marina ny Kristianisma, satria ny
tany manontolo dia mihodina eo ambonin’ny fahafatesana,
fandevenana, ary fitsanganana. Ny natiora dia maneho
fahafatesana, fandevenana, ary fitsanganana.
59 Jereo ny tsiron-kazo avy eo amin’ny hazo, ahoana no
itondrany ny ravina, sy ny voa, lavo; miverina mankao
amin’ny tany mandritry ny ririnina mangatsiaka, ao ambanin’ny
baingan-tany; miakatra indray amin’ny lohataona, miaraka
amin’ny fiainana vaovao. Isan-taona, manambara fa misy
fiainana iray,misy fahafatesana iray,misy fitsanganana iray.
60 Miposaka ny masoandro amin’ny maraina iray, zaza kely
iray vao teraka, tena malemy. Amin’ny fito na amin’ny valo ora,
manomboka mankany an-tsekoly izy. Amin’ny folo na amin’ny
iraika ambin’ny folo ora, mivoaka avy ao amin’ny kolejy izy.
Mamiratra amin’ny tanjany izy, manomboka eo amin’ny iraika
ambin’ny folo eo hatramin’ny eo amin’ny telo eo, avy eo dia

manombokamiha-malemy izy. Amin’ny hariva dia milentika izy,
lasa malemy, lehilahy antitra iray. Izany ve no fiafarany, maty ve
izy? Tsia.Mitsangana indray izy ny ampitsomaraina.Hitanareo?
61 Ny natiora rehetra, ny tena Baibolinareo marina izay mijoro
vavolombelona miaraka amin’ity Baiboly ity! Ary izany no
ezahako aseho anareo izao maraina izao ankehitriny, amin’ny
alàlan’ny natiora no hahitanareo ny Tenin’Andriamanitra,
mifanaraka amin’ny—ny Tenin’Andriamanitra, satria ny natiora
dia famoronan’Andriamanitra.
62 Tahaka ny siansa, mahita an’ireo mekanika sy lalàn’ny
natiora izy ireo, saingy tsy fantatr’izy ireo hoe inona io natiora
io. Tsy fantatr’izy ireo ilay Ain’ny natiora. Andriamanitra izany.
Noho izany, dia tsy tsara ireomekanika tsymisy dynamika.
63 Ankehitriny, ny taho, salohy, ary akofa, mariho. Hagara
eto no naneho an’ilay taho, dia ilay aina voalohany izay
nanomboka tao amin’ny teny fikasana. Saraha no maneho
an’ilay salohy, na ilay vovom-boninkazo, tonga ao anatin’ny
salohy. Maria, ilay virijiny, no naneho sy namokatra an’ilay
Taranaka marina ara-panahy, mba hamokatra an’ilay tena
taho marina. Hagara sy Saraha, izy roa dia tamin’ny alàlan’ny
fananahana. Fa Maria, ilay virijiny, dia tamin’ny alàlan’ny
herin’ny Tenin’Andriamanitra nampanantenaina, tamin’ny
alàlan’ny fahaterahana ara-virijiny. Izy no namokatra an’ilay
Taranaka tena izy. Ilay taho, Hagara, ilay vady faharoa, tamin’ny
alàlan’ny fisalasalana an’ilay teny fikasana, niasa tamin’ny
alàlan’ny fisalasalana iray, kely.
64 Manantena fotsiny aho, hanampy antsika anie
Andriamanitra. Izaho tsy…Tiako ianareo hahita an’izany,
tsara mihitsy. Tsy afaka misalasala kely ny iray amin’Izany
mihitsy ianareo. Tsy maintsy mandray an’Izany araka ny maha-
izy Azy mihitsy ianareo. Tsy mila fandikana Izany. Ny Baiboly
dia milaza fa, “Ny Tenin’Andriamanitra dia tsy avy amin’ny
fandikana manokana.” Tsy mila ny iray amin’ireo sekolintsika
Andriamanitra handika Ny Teniny. Rehefa Izy no manamarina
an’Izany ka manao an’Izany ho velona, dia izany no fandikana
an’Izany. Rehefa hoy Andriamanitra hoe, “Aoka hisy mazava,”
dia nisy mazava. Tsy mila hadika izany. Rehefa hoy Izy hoe,
“Hanan-anaka ny virijiny,” dia nanan-anaka izy. Tsy mila
hadika izany.
65 Tsy mila an’io rehetra io isika, ireo seminerany sy ny sisa
izay mambabo olona hoe, “Eny, izahay no manana ny fandikana.
Izahay no manana ny fandikana.”
66 Andriamanitra Izy tenany nomandikaNy TeninyManokana.
Tsy mila olona handika ho Azy Izy. Hoy Izy hoe, “Hitranga
izany,” dia mitranga izany. Nilaza Izy fa amin’ny andro farany
dia handatsaka Ny Fanahiny Izy, dia Nataony izany. Tsy
ahoako izay nolazain’ireo anaram-piangonana, Nataony izany,

na ahoana na ahoana, satria Izy no nilaza faHataony izany. Noho
izany, tsy mila fandikana Izany, satria Andriamanitra no manao
ny Fandikany Manokana.
67 Ary ireo zavatra izay hitanareo ireo, izay toa mahagaga
aminareo ankehitriny, raha ianareo no…Tsaroanareo ny
asam-panompoanareo, ianareo Pentekotista, tany aoriana tany
telopolo na efapolo taona lasa izay, dia tena zava-miafina
mihitsy tamin’ilay—ilay fiangonan’ny Metodista sy Batista,
tahaka an’Ity ho anareo androany. Fa ankehitriny dia tadiavo ao
amin’ny Teny Izany. Miezaka aho ny haneho aminareo tahaka
ny niezahanareo haneho tamin’izy ireo. Ary noho izany raha
mitodika Andriamanitra ka milaza fa izany no Izy, ao amin’ny
Teny, avy eo dia manamarina Azy ho izany, dia izany no
fandikan’Andriamanitra Manokana. Tsy mila olona handika ho
anareo ianareo.
68 Ankehitriny, Hagara, amin’ny “kely”! Tsarovy, tsy afaka
manaisotra Teny anankiray avy Eo ianareo. Ary Jesosy no
nilaza, ao amin’ny Apokalypsy, eo amin’ny famaranana an’ilay
Boky. Ary eo amin’ny fiandohan’ilay Boky, dia hoy Kristy
hoe, “Ny olona izay manaisotra Ampahany anankiray amin’ity
Teny ity!” Teny anankiray diso fandika fotsiny, no nahatonga
ny aretina rehetra, fahafatesana, izay hany nananantsika.
Eny, raha Andriamanitra, Izay masina, no nijery ambany; ary
nahatonga an’ity fahapotehana rehetra ity tamin’ny alàlan’ny
fandikana diso kely Teny anankiray fotsiny, ka ny zavatra
kely iray manohitra an’ity Teny faratampony ity no nahatonga
an’izao fahapotehana rehetra izao; sy ny fijaliana, nandeha
rà sy fahafatesan’Ny Zanany Manokana, mba hampihavana
an’io zavatra mahatsiravina io hiverina Aminy; dia ahoana no
hidirantsika ao amin’ny zavatra iray raha tsymitandrina ny Teny
manontolo?
69 “Eny,” hoy ianareo, “Rahalahy Branham, tao amin’ny
Genesisy izany.”Mahatsapa an’izany aho, hitanareo.
70 Fa mamelà ahy hiteny aminareo, Apokalypsy, izany ilay
ampahany farany an’ilay Boky. “Na iza na iza manaisotra Teny
anankiray amin’ny Bokin’ity faminaniana ity, na manampy teny
iray amin’Izany, dia ho esorina ao amin’ny Bokin’ny Fiainana ny
anjarany.”
71 Jesosy no nilaza, ao afovoan’ilay Boky! Io ireo
vavolombelona telonareo indray: Genesisy, ny Testamenta
Vaovao, ary ilay andro androany. Hoy Jesosy hoe, “Tsy ny mofo
ihany no hiveloman’ny olona, fa ny Teny rehetra izay aloaky ny
vavan’Andriamanitra.”

“Eny, tsy izany no Tiany lazaina.”
72 Niresaka tamin’olona izay teolojiana Izy, tamin’ilay ambony
indrindra. Ireo mpisorona ireo, ny rain’ny-rain’ny-rain’ny-
rain’ny-rain’ny-raiben’izy ireo dia tsy maintsy mpisorona.



NY VOA TSY HIARAKA HANDOVA AMIN’NY AKOFA 15

Ny mandika vilana Teny anankiray amin’Izany, nahoana,
sazim-pahafatesana iray tanteraka tokoa izany. Tsy maintsy
notoraham-bato izy ireo, nohon’ny Teny anankiray diso. Saingy
nanana an’ilay fandikana diso an’Izany izy ireo. Noho izany
rehefa ny Teny Izy tenany; rehefa nampanantena handefa ny
Mesia Andriamanitra, ary nandefa Azy tao anatin’ilay tena
lamban-jaza mihitsy izay Nampanantenainy fa Hahatongavany,
dia nanana lamban-jaza iray hafa hampitafianaAzy izy ireo.
73 Mamelà ahy hilaza an’ity: Toy izany koa amin’izao andro
izao, fa tsy azon’izy ireo Izany! Ilay izy tsy ao anatin’ny
lamban-jazan’ny anaram-piangonana na mahay. Ilay izy
dia ao anatin’ny lamban-jazan’ny hery sy ny fitsanganana,
ary ny fanehoana an’ilay Kristy nitsangana, ny fomba
nampanantenain’Andriamanitra Azy, fa tsy tao amin’ny
lamban-jazan’ny fisainan’ny olona ny amin’Izany.
74 Ankehitriny, Hagara, tamin’ny alàlan’ny fahasamihafana
kely iray, tamin’ny alàlan’ny vehivavy, fa tsy tamin’ny alàlan’i
Abrahama ankehitriny. Tsy te-hanao an’ilay izy Abrahama,
saingy navelan’Andriamanitra izy nanao an’izany satria
izy…Zavatra iray ihany, namela an’i Balama hanohy Izy.
Mariho ankehitriny, tamin’ny alàlan’ny fahasamihafana kely
tamin’Izany, no namokarany an’i Isimaela, izay olon-dia iray,
tsy resy mihitsy. Nivelona tamin’ny tsipìkany izy. Olon-dia iray
izy. Mbola izany izy, androany.
75 Ankehitriny i Saraha, ilay salohy, na vovom-boninkazo,
Saraha, ilay vady mahatoky an’ny teny fikasana, dia mamokatra
lehilahy iray malemy fanahy, ho setrin’izany dia namokatra
firenena nampanantenaina iray.
76 Ankehitriny, fa, Maria, tsy nisy fananahana, fa
tamin’ny alàlan’ny teny fikasana iray, tahaka ny nahazoan’i
Abrahama ny teny fikasana avy tamin’Andriamanitra, ny
Tenin’Andriamanitra, fa nino ny teny fikasana hoe, “Indro ny
ankizivavin’ny Tompo,” hitanareo, tsy namokatra taho iray,
fa ilay Taranaka tany am-boalohany, satria Izy no Teny izay
ninoan’i Abrahama sy izay ninoan’i Maria.
77 Ankehitriny, tsy Maria no ilay Voa, ilay akofa ho an’ny Voa
fotsiny izy. Ireo roa hafa dia mpitondra aina, ilay voa ara-
boanajahary fotsiny ihany. Tsy Maria no ilay Voa, izy tenany;
fa tahaka ny finoana ny Tenin’Andriamanitra, dia nitondra sary
iray tena misy kokoa an’ny Teny, satria Izy no Teny. Fa tahaka
an’ilay akofa, ilay…an’ny vary, voam-bary iray, ny akofa
no mihazona an’ilay vary ao anatiny ary miaro azy mandra-
pahatonga azy ho afaka na masaka mba hanohy eo amin’ny
azy manokana. Hitanareo? Noho izany, ilay Voa Izy tenany no
nandao azy. Mitovy fotsiny, tao an-kibony ilay Voa, tsy izy no
ilay Voa. Tsy izy no namokatra an’ilay Voa. Andriamanitra no
ilay Voa.

78 Ankehitriny, ilay rà arak’izany, olona maro no mihevitra fa
rà Jiosy no namonjena antsika. Ary hoy ny sasany amin’izy ireo
hoe, “Eny, manana zò iray izahay amin’ny alàlan’ireo Jentilisa,
satria Rahaba ilay mpijangajanga sy—sy Rota ilay Moabita, sy
ny sisa, Jentilisa izy ireo.” Tsy manana fitakiana amin’izany
mihitsy ianareo, na ny anankiray aza. Izy dia sady tsy Jiosy no
tsy Jentilisa.
79 Andriamanitra Izy, ilay Logos, ny Teny izay nivoaka
avy tamin’Andriamanitra. Rehefa, nanomboka nanomba
teo ambonin’ny tany Izany, dia namokatra fiainana anaty
ranomasina Izany. Rehefa ny Fanahin’Andriamanitra, ilay
Logos, ny Teny, izay Andriamanitra no nanao hoe, “Aoka
hisy,” dia nivoaka ny Logos, izay ny Teny. Ary ny Teny dia
nanomboka…satria io rehetra io dia tao anatin’ilay Logos;
ny Tenin’Andriamanitra manontolo, ny Baiboly manontolo, ho
an’ny taona rehetra. Ary raha nanomboka nitsoka fofon’aina teo
ambonin’ny tany ilay Logos, dia tonga ny fiainana any anaty
ranomasina; dia nanangana, ny fiainan’ny vorona, hatrany
amin’ny fiainam-biby. Ary farany dia nisy zavatra tonga
tao amin’ny fisoloan-tena, na tahaka an’ilay zavatra izay
nanamboarana azy, nanomba teo amboniny, Andriamanitra,
olona iray tao amin’ny tena endrik’Andriamanitramihitsy.
80 Lavo io olona io, tahaka ny voa tsy maintsy lavo. Ary avy
eo dia nanomboka nanomba teo ambonin’izany Andriamanitra,
taorian’ny fahalavoana. Izy dia nanangana ny—ny Enoka iray,
nanangana Elia iray Izy, nanangana Mosesy iray Izy, nanangana
mpaminany sy mpaminany Izy, niezaka namerina an’io sary
io indray. Ary, farany, tonga teto an-tany ny sary tena izy
an’Andriamanitra Izy tenany indray, izay Andriamanitra, ilay
Logos tonga nofo ka nonina teo anivontsika.
81 Ankehitriny dia manana ampahany iray io Logos iray
io ihany, manana Ampakarina iray Izy, ary ilay Logos iray
ihany, ity Teny izay tsy afaka tampohina ity, dia manomba
eo ambonin’ireo fiangonana amin’izao andro izao, miezaka
hamerina ny Teny ho amin’ny Fanehoany feno. Fa, ireo—ireo
mpaminany dia mpitondra an’io Voa io, ary ireo fiangonana
anaram-piangonana dia efa mpitondra an’ilay Voa ankehitriny.
Mariho ankehitriny, haingana mihitsy, fa toy ny mamihina ilay
akofa, mihazona an’ilay Voa ao anatiny ankehitriny, avy eo dia
miala aminy izany.
82 Jesosy no Andriamanitra. Izany Izy. Ny Rainy dia ilay Logos
lehibe Izy tenany. Ary tsy afaka nandatsaka Azy rehetra tao
amin’i Mosesy Izy, satria mpaminany iray izy.
83 Ary ny Tenin’ny Tompo isan’andro, tsy diso mihitsy, dia
tonga amin’ny mpaminany. Tsy misy toerana, tsy misy fotoana,
ao amin’ny Baiboly, na hatramin’ny Baiboly, nahatongavan’ilay
fandikana marina ny Teny tamin’ny teolojiana iray. Tsy ao

anatin’ny Soratra izany. Tsy tamin’ireo Fariseo mihitsy, tsy
tamin’ireo Sadoseo mihitsy, ary tsy nanangana mpaminany iray
avy tamin’ny iray tamin’izy ireo mihitsy Andriamanitra, ary tsy
nanao an’izanymihitsy Izy ao amin’izao andro farany izao.
84 Vantany vao nanangana an’izany izy ireo, dia niara-
nikambana izy ireo ary nanao rafi-pandaminana iray avy
tamin’izany, maty teo izany. Fa ho an’ny tanjona iray no
Nanaovany an’izany. Hiezaka isika ny hanazava an’izany,
Andriamanitra anie hanampy antsika. Mariho, jereo eto hoe
mifanakaiky toy ny ahoana izy, ilay fiangonana, ilay voa
ankehitriny, lasa mitovy amin’ilay Voa Izy tenany.
85 Ankehitriny mariho, rehefa mandeha mankao amin’ny tany
ny voa, dia ilay voa tany am-boalohany izy. Rehefa mivoaka
izy, dia mamokatra aina iray. Fa inona no ataon’ilay aina
mivoaka avy ao amin’ny voam-bary iray? Tsy mamokatra an’ilay
tahom-bary iray ihany eo no ho eo izy, na ilay voam-bary iray
ihany. Izany dia ilay ain’ny vary, saingy ao anatin’ny dingan’ny
mpitondra iray izy. Ary izany ilay fanavaozana voalohany,
rehefa nivoaka avy tao amin’ilay aizin’ny fahapotehana i Luther.
Tsy maintsy maty izany.
86 Noho izany matetika, dia mangoraka ny olona. Oh,
ary namaky boky iray aho vao tsy ela akory izay, teo
amin’ny, Ilay Andriamanitra Mangina, nomen’ny iray
amin’ireo filozofy moderina izay miezaka manodina anareo
hiala amin’Andriamanitra. Raha tsy mahafantatra ny
Tenin’Andriamanitra sy ny drafitr’Andriamanitra ianareo, dia
mety ho voahozongozona mora foana. Fa rehefa hitanareo ny
drafitr’Andriamanitra, ny Fandaharany, amin’izay fotoana
izay dia fantatrareo amin’ny finoana fa Andriamanitra izany;
ary Andriamanitra manondro ny Tenany, manao an’izay
Nataony mihitsy tamin’ny—tamin’ireo fotoana hafa, mandeha,
manaporofo.
87 Izany no antony tsy nahafahan’i Mosesy ho voahozongozona.
Niresaka nifanatrika tamin’Andriamanitra izy, ary
Andriamanitra no niteny taminy hoe, “Izaho no ilay Anankiray
izay niaraka tamin’i Abrahama tany aoriana tany. Izaho no ilay
Anankiray izay nanao an’io teny fikasana io. Homba anao Aho.”
Ahoana no hanakananareo an’io lehilahy io arak’izany?
88 Tahaka ny nolazain’ny mpaminany fahiny hoe, “Rehefa
mierona ny liona, dia iza no tsy hatahotra? Ary Andriamanitra
no niteny, ka iza no tsy haminany?” Rehefa mahita
an’ireo zavatra izay nampanantenain’Andriamanitra amin’ity
ora ity isika, mahita an’izany voaseho, dia ahoana no
ahafahanareo hipetraka tsara rehefa hitanareo fa izany no
Làlany? Izay Nolazainy, dia hitranga izany. Jereo ireo zava-
mahagaga rehetra, saingy tahaka an’izany marina tokoa no
nolazain’Andriamanitra fa hisehoany.

89 Mariho ankehitriny, “izy,” ilay mpitondra. Ankehitriny,
nivoaka i Hagara ho taho iray, ary avy eo dia tonga ilay vovom-
boninkazo, ary avy eo tonga ilay akofa, ary avy eo dia tonga
ilay Voa. Diniho ankehitriny ireo mpitondra ireo, tiako ianareo
handinika, aloha.
90 Ankehitriny, tsy mitovy amin’ilay Voa mihitsy ilay taho,
saingy ilay Aina izay tao amin’ilay Voa dia tao anatin’ilay taho.
Luther izany. Ankehitriny, ilay taho kely dia nanana ravina
maro; nandeha avy tao amin’i Luther izy, nankao amin’i Zwingli,
ary nitohy nidina hatrany amin’i Calvin sy ireomaro hafa.
91 Mariho ankehitriny, noho izany, dia nanova ny toerany
izy. Diniho ny natiora ankehitriny, miforona araka ny
Tenin’Andriamanitra, tahaka ny masoandro: fahafatesana,
fandevenana, ary fitsanganana. Avy eo dia tonga ilay vovom-
boninkazo, Wesley izany. Ary avy teo dia nisy vovom-boninkazo
kely maro nihantona teo amin’izany, izay nitovy kokoa
tamin’ilay Voa tokoa noho io ravina io, eo amin’ilay vary na
ilay katsaka. Nitovy taminy bebe kokoa; satria, Wesley niaraka
tamin’ilay Teny faharoa, Tenin’Andriamanitra faharoa, nitondra
ny Fiangonany, nandalo ny fanamasinana. Izany no hafany.
Eny àry.
92 Avy eo, afaka kelikely, dia nilatsaka izany ary nandeha
nankao amin’ny taho indray, ka namokatra salohin-katsaka
iray. Fa talohan’ny nanombohan’io salohy io, dia nisy
fihovitrovitra iray, akofa, sarona, ampombo. Ary ny mpamboly
vary rehetra, mpamboly katsaka, raha hanokatra ao anatiny
ao ianareo ka hamoaka an’io salohin-katsaka io na io salohim-
bary io, dia hihevitra ianareo fa io kely io—io zavatra kely
voalohany kely io dia ilay voam-bary. Fa, ankehitriny, misy ny
taona Pentekotista. Ankehitriny ianareo dia tsy afaka, ianareo,
ny teolojiana rehetra na…
93 Ny mpahay tantara rehetra, raha ny marina, dia
mahafantatra fa izany ireo taona, ny fomba nahatongavan’izy
ireo. Alaivo ny—ny Bokin’ny Apokalypsy, alaivo ireo taom-
piangonana, dia jereo raha tahaka an’izany marina tokoa no
nisehoan’izy ireo.
94 Ankehitriny, avy tamin’i Wesley no nivoaka ny
Mpivahinin’ny Fahamasinana, Nazareana, ary ireo fiangonana
kelin’ny fahamasinana rehetra ireo, mifanakaiky betsaka kokoa
amin’ny Teny noho ilay fanavaozana Loterana. Fa, hitanareo,
rehefa nandrafitra i Luther, dia nanomboka fotsiny an’ireo
ravina ireo izany. Ary rehefa niseho io, dia niala tamin’io
fiangonana Loterana io ny Fanahy rehetra, ny rehetra afa-
tsy ilay ara-anaram-piangonana fotsiny, ary niditra tao amin’ny
fanamasinana ireo tena mpino marina.
95 Ary avy eo rehefa nandroso ny fanamasinana, ny
Mpivahinin’ny Fahamasinana, sy ny sisa, ary ireo rafi-

pandaminan’ny fahamasinana rehetra, Nazareana, sy ny sisa,
dia nifindra avy teo Izany, niditra avy hatrany nankao amin’ity
taona Pentekotista ity. Ary jereo io voa kely io ankehitriny, an’ny
vary, mitovy an-tapitrisany betsaka kokoa amin’ilay vary tany
am-boalohany izy, izay nandeha nankao amin’ny tany, noho
ilay taho na ilay vovom-boninkazo. Fa raha hipetraka ianareo,
apetraho eo ambanin’ny fitaratra manalehibe izy, ka sokafy
ireo akofa kely ireo, fa mpitondra fotsiny ihany koa izy ireo. Tsy
mbola nanomboka ilay voa. Tsimoka kely bitika iray any aoriana
mihitsy ilay izy, miaraka amin’ny fitaratra manalehibe goavana
matanjaka iray no ahafahanareo mahita an’io tendro kely io,
tahaka ny loham-paingotra, eo no tonga ilay voa. Ary indro ilay
akofa eto izay mitovy marina tokoa tahaka an’ilay tena zavatra,
tsy ilay tena zavatra izany. Kibo iray fotsiny izany.
96 Tahaka ny kibon’i Maria. Tsy Maria no ilay Voa, ao amin’ny
fanehoana an’ilay taho eto. Mpitondra an’Izany fotsiny izy,
tahaka ny sisa amin’izany. Fa satria nantsoina sy nofidiana
aloha, avy tamin’Andriamanitra Izy tenany, ho an’io tanjona io,
mitovy betsaka kokoa tahaka ny noeritreretin’ireo sakaizantsika
Katolika izany, hoe izy no renin’Andriamanitra. Tsia, tsy
renin’Andriamanitra izy, sady tsy ilay Voan’Andriamanitra koa.
97 Ny vehivavy no mamokatra ny atody. Andriamanitra no
mamokatra ny—ny aina. Ny hemoglobina, ny rà, dia ao amin’ny
fananahana lahy.
98 Afaka mametraka atody iray ny reniakoho na afaka
mametraka atody iray ny vorona iray, amin’ny lohataona dia
manorina ny akaniny, fa, raha tsy efa niaraka tamin’ny vorona
lahy io vorona vavy io, dia tsy ho foy izany. Maty izany. Ho lò ao
anatin’ilay akany izany.
99 Araka ny nolazaiko mazàna, izany no olana amin’ireo
fiangonana amin’izao andro izao, lò ao anatin’ilay akanymihitsy
izy ireo, antsoina hoe Metodista, Batista, Pentekotista, sy ny
sisa. Raha tsy mifandray amin’ny Teny izy ireo, Izy tenany, dia
lò avy hatrany ao anatin’ilay akany izy ireo, ao anatin’ny rafi-
pandaminany.
100 Ankehitriny, ankehitriny dia milaza ny sasany arak’izany,
hoe ny Protestanta dia mino eo ho eo fa Maria no namokatra
ny atody. Raha izany no izy, dia jereo izay ampanaovinareo
an’i Jehovah Andriamanitra. Tsy afaka ny ho vokatra tsy misy
fahatsapana iray ny atody.
101 Noho izany, hitanareo, Andriamanitra no nanao ny atody
sy ny tsimoka, Izy no namorona azy roa tao an-kibon’i Maria.
Ary io Lehilahy io dia tsy inona fa Andriamanitra Izy tenany
tonga nofo ary nonina teo anivontsika, Imanoela, tsy lehilahy
iray mahafinaritra fotsiny, mpaminany iray; Izy dia Lehilahy
iray mahafinaritra sady Mpaminany; tsy mpampianatra iray,
teolojiana iray. Oh, Izy dia mety—mety ho efa izany rehetra izany

Izy; Izy no Rehetra-amin’ny-Rehetra. Saingy ambonin’izany
rehetra izany, dia Izy no Andriamanitra Izy tenany. Hoy ny
Baiboly hoe, “Novonjena tamin’ny Ràn’Andriamanitra isika.”
Andriamanitra Izy tenany, tsy olona fahatelo na olona faharoa.
Ilay Olona, Andriamanitra Izy tenany, Jehovah lehibe, no
nanaloka an’i Maria; ary ilay Mpamorona, ka sady namorona ny
selan-drà, ny aina, ary ilay atody ihany koa.
102 Raha afaka hanao ny Jiosy iray hahita an’izany ianareo,
ianareo…fantany hoe Iza ilay Mesia. Rehefa sitrana ilay John
Rhyn tany Benton Harbor, efa jamba nandritry ny efapolo taona.
Nanontany ahy io raby io, nilaza izy, nanana fifampiresahana
taminy aho, hoy izy hoe, “Tsy afakamanapaka an’Andriamanitra
ho telo ianareo ka hanome Azy ho an’i Jiosy iray.”
103 Hoy aho hoe, “Ny sasany amin’izy ireo dia manapaka. Fa
izahay tsy manapaka an’Andriamanitra ho telo.” Hoy aho hoe,
“Mino an’ireo mpaminany ve ianao?”

“Izany tokoa, mino an’ireompaminany aho,” hoy izy.
104 Hoy aho hoe, “Iza no resahan’i Isaia, Isaia 9:6, ‘Zaza no
teraka ho antsika’?”

Hoy izy hoe, “Nahoana, nyMesia izany.”
105 Hoy aho hoe, “Inona no ho fifandraisan’ny Mesia
amin’Andriamanitra?” Izay no nahavita azy. Hoy aho
ankehitriny…

Hoy izy hoe, “Ho Andriamanitra Izy.”
106 Hoy aho hoe, “Marina tokoa. ‘Ny Anarany dia hantsoina
hoe Mpanolo-tsaina, Andrian’ny Fiadanana, Andriamanitra
Mahery, Ray Mandrakizay.’”
107 Eo no tsy nahitan’ny an’ny Tokana an’ilay izy, eo no tsy
nahitan’ny Trinite an’ilay izy, ireo sisiny roa an’ilay làlana. Fa
ny tena afovoany dia ny eo anelanelany mihitsy. Raha afaka ny
ho Ny Rainy Manokana Andriamanitra, raha Jesosy No Rainy
Manokana, dia tsy nety ho nisy Izy. Ary raha nanana ray hafa
iray ankoatran’Andriamanitra Izy, nefa ny Baiboly dia nilaza fa
ny “Fanahy Masina” No Rainy, ary raha fanahy roa samihafa
izy ireo, dia zazasary iray Izy. Marina izany. Iza No Rainy,
Andriamanitra sa ny Fanahy Masina? Raha milaza anankiray
ianareo dia diniho hoe ho saikatra toy ny ahoana ianareo.
Andriamanitra No Rainy. Marina ve izany?
108 Matio 1:18, hoy Izy.

Ankehitriny ny nahaterahan’i Jesosy Kristy dia
toy izao: Rehefa…nofofoin’i Josefa i Maria reniny,
talohan’ny niarahan’izy ireo, dia hita fa efa nanana
zanaka iray izy avy tamin’ny Fanahy Masina.

109 Ankehitriny dia Iza No Rainy? Hitanareo, hitanareo ve izay
tiako lazaina? Mariho.

…Josefa vadiny, satria lehilahy marina iray…tsy
naniry ny hanala baraka azy, dia nikasa ny hametraka
azy mangingina, arak’izany.
Indro, raha mbola nieritreritra an’ireo zavatra ireo

izy,…ny anjelin’ny Tompo dia niseho teo aminy
tamin’ny nofy, nanao hoe, Ry Josefa, ianao ry zanak’i
Davida, aza matahotra ny haka ao amin’ny…ho anao
an’i Maria vadinao: fa izay notorotoronina azy dia avy
amin’ny…[Hoy ny fiangonana hoe, “…ny Fanahy
Masina.”—Mpand.]

110 Nihevitra aho fa hoy izy ireo hoe, “Andriamanitra ilay Ray
No Rainy”? Oh, ry teolojiana, aiza ny fahazoanareo?

Mariho, “Hisy Hazavana amin’ny andro hariva!”
111 Ilay Voamarina dia avy amin’i Maria, saingy tsy Voany izany.
Izany ilay teny fikasan’Andriamanitra, izay nilazany hoe, “Indro
ny ankizivavin’ny Tompo.” Ireompitondra aina dia ireo vehivavy.
Ary ankehitriny,Maria, ilay Voa dia tena nifanakaiky betsaka.
112 Tsy maintsy nandray azy avy tamin’ny fomba voavadika
i Hagara. Saraha, nisalasala an’ilay zavatra, dia nitondra azy
nankao amin’ilay voa ara-boajanahary fotsiny, filàna ara-nofo.
Fa i Maria, tsy nisy fananahana mihitsy, dia nino ny Teny, ary ny
Teny dia tonga nofo.
113 Fa mariho, Maria satria tena nifanakaiky, dia nihazona
an’ilay Voa tao an-kibony izy, ary toy ny hoe Voany ilay izy.
Toy izany koa ireo Pentekotista. Ho tonga eo amin’ilay tanjona
aho. Fa tsarovy, Jesosy no nilaza, ao amin’ny Matio ny toko
faha-24, andininy faha-24 hoe, “Amin’ny andro farany, ireo
fanahy roa…” Tsy amin’ny andro voalohany, ankehitriny.
“Amin’ny fotoana farany, dia tena hiaraka hifanakaiky ireo
fanahy roa hany ka hamitaka an’ilay tena voafidy izany raha
azo natao.” Fanahy Pentekotista, mitovy marina tokoa amin’ilay
tena zavatra, tena tanteraka ka hamitaka an’ilay tena voafidy
izany raha azo natao.
114 Ankehitriny, tsy teniko izany. Izany no Nolazainy.
Ankehitriny, afaka kelikely, dia hahazo fahazoana iray ny
amin’izay ezahako ho lazaina angamba ianareo. Ankehitriny io
Voa io dia nitovy betsaka tokoa…
115 Io akofa io dia nitovy betsaka kokoa amin’ilay Voa, betsaka
kokoa noho ilay vovom-boninkazo aza, ary betsaka kokoa noho
ilay taho, saingy mpitondra an’ilay Voa fotsiny ihany izy ireo.
Hitanareo, nandrafitra i Luther, maty ilay taho; nandrafitra i
Wesley, maty ilay vovom-boninkazo; nandrafitra ny Pentekosta,
maty ilay aina. Ary ankehitriny dia miseho ilay Voa. Tsy afaka
handeha lavitra intsony ankoatra ny Voa ianareo.
116 Mariho, nandritr’ireo taona rehetra, rehefa mipoitra ny
hetsika lehibe iray, haingana mihitsy aorian’izany dia tonga

ny rafi-pandaminana iray. Eo amin’ny telo taona eo no
aharetan’ilay fifohazana, avy eo dia arafitr’izy ireo izany, manao
rafi-pandaminana iray. Tsy maintsy misy maro be amin’izany;
toy ny maro be amin’i Luther, ireo ravim-bero; ary marobe
amin’ny vovom-boninkazo, Wesley; ary mivoaka ireo ravina
Pentekotista, an’ny tokana, an’ny roa, an’ny telo, an’ny efatra,
an’ny dimy. Oh, mamindrà fo! Hitanareo?
117 Fa, mariho, nandritry ny roapolo taona naha-voaseho an’i
Jesosy Kristy! Tsy nisy rafi-pandaminana anankiray nifoha, ary
tsy hisy anankiray; ho faty tahaka ny hetsika rehetra an’ny fara-
orana izany, sy ny zavatra hafa rehetra. Izao no andro farany,
ilay Voa, ary tsy handova miaraka amin’ny akofa izany, tahaka
an’i Isimaela tsy nandovamiaraka amin’i Isaka.
118 Hitanareo eto ankehitriny hoe mifanakaiky toy ny ahoana
izy, mifanakaiky betsaka mba hamitaka. Luther, ilay taho;
Wesley, ilay salohy; ary Maria, ilay akofa, na ilay kibo, na
Pentekosta. Toy ny ahoana no ahafahako handeha avy hatrany
eto eo amin’io akofa io, ka haneho aminareo. Nanerana ny taona,
dia tsy lasa tena nifanakaiky tahaka ny amin’izao ankehitriny
izao mihitsy ilay izy. Ny zavatra rehetra dia ny fiangonana, ny
fiangonana, hitanareo, ny “izy.”
119 Ary mariho, ilay izy dia “izy,” tany amin’ny voalohany,
no nisalasala tamin’ny teny fikasana tany am-boalohany. Tsy
Andriamanitra no nisintona Ny Teniny. Tsy misintona Ny
Teniny Andriamanitra amin’izao andro izao; manamarina Ny
Teniny tany am-boalohany Izy! Fa hoy i Saraha hoe, “Angamba,
ankitsapatsapa; miandry isika.”
120 Izany ilay olana amin’ny olona amin’izao andro izao,
miezaka mihanika ao amin’ny zavatra iray izay tsy fantatrareo
hoe inona no ihanihanareo ianareo. Ahoana no hanaovanareo
an’izany raha tsy fantatrareo izay ataonareo?Mandehamitampi-
maso ve ianareo? Raha miezaka ny mihanika ao amin’ny zavatra
iray izay tsy fantatrareo izay ataonareo, dia hianjera ianareo.
“Raha ny jamba no mitarika ny jamba, dia hianjera ao anatin’ny
lavaka izy roa,” Jesosy no nanao an’izany teny izany.
121 Fa mitsangana eo amin’ny fotoan’ny Voa isika ankehitriny.
Ankehitriny ny Voa dia hihazona, (Inona?) hanohana, hiara-
hiasa amin’ilay Voa izay mihazona Azy. Napetraka teo Izy ho
an’izany tanjona izany, mba hihazona Azy.
122 Satria, tahaka ny masoandro miseho amin’ny fiandohan’ny
lohataona, eo ambonin’ny vary, diniho ny natiora manontolo
mandritry ny fihodinan’ny vanim-potoana, mandritry ny
fihodinan’ny andro, ny zavatra rehetra dia mihodina tsara
tanteraka mihitsy, miaraka amin’Andriamanitra. Ankehitriny
rehefa manomboka mamiratra eo ambonin’ilay voa io
masoandro mafana io, dia mivoaka izy. Fa tsy maintsy eo
amin’ny toerana anankiray ny tany mba hanao an’io voa io

hivoaka avy ao amin’ny vovoka. Tsy maintsy mihodina tahaka
an’izao izy, ary tonga eo amin’ny toerana anankiray mba hanao
an’io voa io hivoaka. Tsy maintsy tonga tahaka an’izany izy,
mba hampakatra azy avy ao amin’ny…eo ambonin’ilay taona
maizina.

123 Ny olona sasany…iompitsikera izay nolazaiko fa nanoratra
an’ilay boky io, Andriamanitra Iray Mangina, hoy izy hoe,
“Nanerana an’ireo taona maizina rehetra, maty ireo maritiora
mahantra, nandeha izy ireo, ireo Kristiana, nefa Andriamanitra
mipetraka any An-danitra toy ny hoe tsy niraharaha akory
aza Izy.” Nahoana, ilay lehilahy tsy mahay mamaky teny
mampalahelo, jamba, jamba ara-panahy, raha mba nisokatra
fotsiny mantsy ny masony! Tsy hitanareo ve fa tsy maintsy
mandry ao anatin’ny vovoka ilay voa, mba ho faty sy ho lò,
alohan’ny ahafahany hamokatra indray?

124 Ary maty ny fiangonan’ny pentekosta, tamin’ny alàlan’ilay
fiangonana Katolika voalohany. Ary lasa ao amin’ny endrika
taho fotsiny izy, saingy hitanareo ve hoe mifanakaiky toy ny
ahoana no iforonany, eo amin’ny tsirairay avy, amin’ny alàlan’ny
taona Loterana,Wesley, Pentekotista? Azonareo ve?

125 Ankehitriny dia tsy maintsy miverina avy hatrany ao
amin’ilay asam-panompoana tany am-boalohany izayNananany
teto an-tany Izany, satria ny Ampakarina izany. Iray izy ireo.
Ankehitriny dia nampanantena Izy, amin’ny andro farany,
ahoana fa hitranga ireo zavatra ireo. Ary hitantsika mitranga
izy ireo, tahaka ny teny fikasana rehetra, Malakia 4, Masindahy
Lioka 17:30. Oh,mbolamisy Soratra firy, tsy hisy farany izany!

126 Ary, oh, tsy maintsy hijanona aho, satria efa tara izao.
Hia. Eny àry, ianareo—teneno izy ireo, jereo izy ireo raha
afaka mahazo…Anontanio izy ireo, hitanareo, ary avy eo dia
tongava miteny amiko. Ankehitriny, iray minitra fotsiny. Tiako
ny hahazo an’ity, tsara mihitsy, hitanareo. Izaho—tiako ianareo
hahita an’ity, tsara mihitsy. Jereo, Jesosy…Mariho, hitanareo,
ny Ampakarina.

127 Kanefa, hitantsika, ao amin’ity taona izay iainantsika
ankehitriny ity, hitanareo, fa ilay kibo, ilay rafi-pandaminana
Pentekotista, dia mitovy marina tokoa amin’ilay tena zavatra.
Saingy fantatrareo ve fa, Apokalypsy 17, izany dia niantso
an’ilay fiangonana Katolika Romana, ilay rafi-pandaminana
voalohany hoe, ny “janga”? Firy no mahafantatra fa marina
izany? Firy no mahafantatra fa izy no renin’ny mpijangajanga?
Inona ny vehivavy ratsy fitondrantena? Ankehitriny, Izy no
nilaza fa io vehivavy io dia ny “fiangonana.” Inona ilay janga?
Vehivavy iray izay tsymahatoky amin’ny voadim-panambadiany
izany. Inona ny mpijangajanga iray? Ilay zavatra iray ihany, teny
iray ihany.

128 Ankehitriny, niteraka izy. Karazana fahaterahana inona?
Tsy amin’ny Teny, fa amin’ny fahaterahan’ny rafi-pandaminana.
Indro ny Metodista, Batista, sy Pentekotista, ary izy rehetra
fa nandray an’ireo fahazaran’ny reniny. Ary ny vehivavy ratsy
toetra rehetra ao California dia afaka miteraka zazavavy virijiny
iray; ary izany no antony nivoahan’ilay hafatra voalohany, fa
rehefa natolotra tamin’ny taonan’i Luther ny fahamarinana,
ny amin’ny fanamasinana, dia tsy afaka nandray an’izany
izy. Rehefa navela ny batisan’ny Fanahy Masina, natolotra
an’ireo Metodista, dia tsy afaka nandray an’izany izy ireo.
Ary ankehitriny rehefa namokatra pentekosta iray ilay Voa,
dia tsy afaka mandray an’Izany izy. Voarafitra izy. Saingy efa
mpitondra an’ilay Voa izy, hitanareo.
129 [Miteny amin’ny fiteny hafa ny rahalahy iray. Elanelana tsy
voaraki-peo—Mpand.] Amena. Ankehitriny isaory ny Tompo ny
amin’izany, ny Teny, ny fahatsoran’ny Teny izay voalaza.
130 Hitanareo, tsotra fotsiny ilay izy, tahaka ny ao amin’ity
fotsiny, tahaka ny mandinika an’ilay katsaka mitombo fotsiny.
Tsy mila manana fandikana ara-teolojia lehibe iray an’izany
ianareo. Diniho fotsiny ilay izy. Ianareo dia…Manodidina
anareomihitsy Izy, isan’andro. Hitanareo, ny…izany dia ny…
131 Tsy maintsy mijanona aho. Tsapako ilay fisintonana kely,
ary izaho no nangataka taminy hanao an’izany. Tsy maintsy
mamarana isika. Ankehitriny, rahalahy, ity fanamarihana
anankiray ity fotsiny, avy eo dia handeha aho.
132 Jereo, ankehitriny. Ilay akofa, ilay taho, sy ny sisa, dia
mpitondra ny Teny fotsiny ihany. Nanana ampahan’ny Teny
izy ireo, hitanareo, mandra-pianjeran’izy ireo; fanamarinana,
fanamasinana, famerenana an’ireo fanomezam-pahasoavana
tao—tao amin’ireo Pentekotista. Fa mariho ankehitriny. Tahaka
azy tamin’i Isimaela mihitsy, Isaka, hitanareo, ary avy eo tamin’i
Jesosy; hitanareo, ny anankiray dia simba, ny anankiray dia
ilay tany am-boalohany, ary indro tonga ilay Voa Izy tenany.
Hitanareo? Ankehitriny, tonga avy tamin’io zavatra iray io ihany
ny fiangonana, niverina avy hatrany. Tahaka ny voninkazo iray
na zavatra iray hafa, misotro izy, misintona, ary lasa…
133 Tsy midika izany fa very ny Loterana. Ny Loterana izay
nandà ny fanamasinana, no ho very, izay te-hifikitra eo amin’ny
zavatra iray…Hitanareo, nihinana mana vaovao isan-kariva ny
Isiraely, hitanareo. Mariho.
134 Fa ankehitriny eo amin’ny andro farany, jereo io akofa
eto io, mariho ankehitriny, ao amin’ilay vary. Ny zava-
miafina manontolo an’ny—an’ilay Aina dia voaisy tombokase ao
anatin’io akofa io. Hitantsika ao amin’i Luther izany, miakatra.
Hitantsika ao anatin’ilay salohy izany, mivoaka. Hitantsika ao
anatin’ilay taho izany. Tonga eto isika, ary ao amin’ny endrika
akofa ilay izy ankehitriny, saiky mitovy ao amin’ilay taona

Pentekotista, saingy ilay tena zava-miafina dia miafina ao
anatiny.
135 Tsarovy ankehitriny, araka ny Apokalypsy, ny zava-
miafina manontolo an’ilay Boky dia voaisy tombokase amin’ny
Tombokase Fito, ka tsy nanana anjara iray hamoahana ireo
mpanavao, ireo dingana efatry ny fanavaozana, ireo dingana
efatr’ireo Zava-manan-aina efatra izay nivoaka mba hihaona
amin’ireo hery efatra an’izao tontolo izao. Ny voalohany izay
nivoaka, dia ny…
136 Inona ilay nivoaka voalohany? Liona iray, mba hihaona
amin’ilay taona Romana. Izany dia ny Teny, ilay tany am-
boalohany. Izy no Lionan’ny fokon’i Joda. Kristy Izy tenany no
nandeha nihaona tamin’io taona io. Inona ilay biby manaraka
izay nivoaka mba hihaona; ny biby manaraka izay nivoaka,
mba hihaona amin’ilay mpitaingin-tsoavaly hafa, dia inona izy?
Hitanareo, io mpitaingin-tsoavaly voalohany io dia niakanjo
fotsy, nasiana satroboninahitra teo amin’ny lohany, taty aoriana,
sy ny sisa, saingy tsipìka iray tsy nisy zana-tsipìka.
137 Mariho ilay soavaly faharoa izay nivoaka, ilay Zava-manan-
aina izay nandeha nihaona taminy dia omby iray. Ny omby iray
dia biby ho an’ny fanatitra. Nandeha tao amin’ny fanaovana
maritiora izy ireo nandritr’ilay taonamaizina.
138 Ny Zava-manan-aina fahatelo izay nivoaka mba hihaona
amin’ilay soavaly manaraka, talohan’ny nandehanan’ilay
soavalim-pahafatesana, fahafatesana sy ny helo, ilay soavaly
manaraka izay nandeha…Ny Zava-manan-aina izay nandeha
mba hihaona tamin’ilay mpitaingin-tsoavalin’izany andro izany,
dia ilay Zava-manan-aina miaraka amin’ny tavan’olona. Firy no
mahafantatra an’izany? Ilay taonan’ny mahay, ireo mpanavao,
Luther,Wesley, Calvin, Knox, Finney,Moody. Hitanareo?
139 Fa avy eo dia mariho, inona no nivoaka tamin’ny andro
hariva? Voromahery iray, ara-paminaniana miverina indray.
Hisy Hazavana amin’ny andron’ny voromahery, ny làlana
mankany amin’ny Voninahitra dia azo antoka fa ho hitanao, O
ry Fiangonan’Andriamanitra velona!
140 Maniry aho ny ho afaka ho tonga eto ka—ka hipetraka fotsiny
indray maraina, ary hijanona mandritry ny andro manontolo,
miombona aminareo manodidina an’ireo zavatra ireo. Henoy,
mihevitra ve ianareo fa tsy tia anareo aho? Tiako ianareo, ry
rahalahiko. Izaho—izaho—ho tiako ny handeha any amin’ny
rafi-pandaminana rehetra ka hiara-…ary—ary mino miaraka
amin’ny tsirairay avy fotsiny. Saingy, hitanareo, tsy mety fotsiny
izany. Zara rahamisy varavarana iraymisokatra ho ahy.
141 Hiditra ao amin’ny firenena iray aho izao ankehitriny izao,
nohon’ny rafi-pandaminana, satria izy ireo dia tsy hamela
an’ilay asam-panompoana izay Andriamanitra…Nanoratra
taratasy iray ho azy ireo aho namaly, hoy aho hoe, “Nandritry

ny folo taona no niezahako hiditra. Fa ianareo miaraka amin’ny
batisanareo adala!”
142 Ny iray amin’izy ireo dia mino fa tsy maintsy atao batisa
intelo ianareo: indray mandeha ho an’ny Ray, ary indray
mandeha ho an’ny Zanaka, Fanahy Masina; ny tarehy mankany
aloha. Ilay iray hafa nanao hoe, “Tsia, tsy maintsy atao batisa
intelo mankany aoriana ianareo: indray mandeha ho an’ny
Zanaka, indray mandeha ho an’ny Ray, ary Fanahy Masina.”
Nefa samy diso izy roa.
143 Hoy ny anankiray hoe, “Izy, natao batisa ho amin’ny
Fahafatesany ianareo, ary lavo nankany aloha Izy rehefa
maty Izy. Izahay manao batisa ho amin’ny Fahafatesany.”
Hoy ilay anankiray hafa hoe, “Iza no mandevina olona iray
amin’ny tavany? Mandevina azy ianareo, mankany aoriana.”
Fahadalana tahaka an’izany, manasaraka ny olona, izany no
maneho fa fialonana ilay izy. Avy amin’i Satana izany. Tsy avy
amin’Andriamanitra izany.
144 Eo afovoan’ireo andaniny roa, Andriamanitra dia tsy eo
amin’ny andaniny roa, fa miantso avy eo amin’ny andaniny
roa Izy, “Mivoaha avy eo anivon’izy ireo, ka misaraha, hoy
Andriamanitra, dia handray anareo ho an’ny TenakoAho.”

Andriamanitra hitahy anareo. 

